
Method of detecting interaction paramaters between the physical model valet 

and grunt 

 

S.I. Komilov1 

1Tashkent State Transport University, Tashkent, Uzbekistan 
 

Abstract: This article presents the procedures and methods for conducting experimental work in determining the 

laws of interaction of soils with a physical model working body in a laboratory setting. In particular, 

devices consisting of a physical model, a soil corridor and a movable trolley valets are given, which are 

used in conducting experimental work. An explanation has also been cited for the clay grunts used to 

carry out experimental work. In particular, the values the moisture intervals of the soils , compaction 

coefficients, indicators of the number of plasticity are shown in the table. An expression that determines 

the moisture content of the soil has been cited. Graphs are constructed showing the relationship of 

parameters interconnected by the soils moisture feedback. In particular, when the values of the 

compaction coefficients differ, the internal friction angle of the soils and the state of moisture dependence 

of the tensile force magnitudes are expressed, as well as the description of the physical model used in the 

experiment and the physical mechanical properties of the soils used are also given. 
Keywords: experience, physical model, soil corridor, interaction, physical mechanical properties, factors, 

magnitudes. 

 

Fizik model valetsi va  grunt orasidagi o ‘zaro ta‘sir paramaterlarini aniqlash 

uslubi 
 

Komilov S.I.1 

1Toshkent davlat transport universiteti, Toshkent, O‘zbekiston 
 

Аnnotatsiya: Ushbu maqolada laboratoriya sharoitida fizik model ishchi organi bilan gruntlarning o‘zaro ta’sir 

qonuniyatlarini aniqlashdagi tajriba ishlarini o‘tkazish tartiblari va uslublari keltirilgan.Jumladan, tajriba ishini     

o‘tkazishda qo‘llanilsdigan fizik model, gruntli yo‘lak va harakatlanadigan aravachali valetsdan iborat 

qurilmalar berilgan.Tajriba ishlarini o‘tkazishda foydalaniladigan loysimon gruntlarga ham izoh keltirib                

o‘tilgan. Jumladan, gruntlarning  namlik oraliqlari, zichlashtirish koeffitsientlari, plastiklik soni  

ko‘rsatkichlarini qiymatlar oralig‘i jadvalda ko‘rsatilgan. Gruntning namligini aniqlovchi ifoda  keltirib                       

o‘tilgan. Gruntning  namlik ko‘rsatkishlari bilan o‘zaro bog‘langan parametrlar munosabatini ko ‘rsatuvchi  

grafiklar  qurilgan. Xususan,zichlashtirish koeffitsientlari qiymatlari turlicha bo‘lganda gruntlarning ichki 

ishqalanish burchagi va ilashish kuchi kattaliklarini namlikka bog‘liqlik holati ifodalangan Shuningdek 

tajribada qo‘llanilgan fizik modelni tavsifi va ishlatiladigan gruntlarning fizik mexanik xossalari ham berilgan. 

Кalit so’zlar: tajriba, fizik model, gruntli yo‘lak, o‘zaro ta’sir, fizik mexanik xossa, omillar, kattaliklar. 

1. Kirish 

Ma’lumki, har bir davlat iqtisodiyotida avtomobil 

yo‘llari muhim o‘rin tutadi. Zero  yo‘lovchilarni 

manzillariga o‘z vaqtida yetib borishi va tashilayotgan 

yuklarni xavfsiz olib borishni ta’minlash, yo‘llarni sifat 

ko'rsatkichlari bilan bog‘liq. Shu sababli, yo‘llarni qurish, 

mavjudlarini ta’mirlash, olib borilayotgan islohotlar 

samarasi bilan bog‘liq. Bu borada ko‘plab qaror va 

farmonlar chiqarilmoqda [1]. Yo‘l tuzilmalarini barpo 

etishda bir necha texnologik jarayonlar amalga oshiriladi. 

Jumladan, ular orasida katoklar yordamida amalga 

oshiriladigan zichlashtirish ishlari muhim ahamiyat ega [2]. 

Zichlashtirish mashinalari ishchi organlari va yo‘l tuzilma 

gruntlari orasidagi o‘zaro ta’sirini laboratoriya sharoitida 

tadqiq etish mazkur texnologik jarayonlarni fizik mohiyatini 

to‘liqroq tushinish imkoniyatini beradi.  

 

2. Tadqiqot usuli 

Keyingi yillarda yer qazish-tashish, yo‘l qurilish 

mashinalari tomonidan bajarilayotgan texnologik 

jarayonlarni fizik modellarda o‘tkazish va o‘zaro ta’sir 

parametrlarini aniqlash bo‘yicha tadqiqot ishlari olib 

borilmoqda. Laboratoriya sharoitida o‘tkaziladigan joylarni 

va qurilmalarni sifatli va puxta tayyorlash, o‘rnatish va ishga 

tushirish tadqiqot ishlari samaradorligini ta’minlaydi. 

Jumladan, zichlashtirish texnologik jarayonlari o‘zaro ta’sir 

qonuniyatlarini aniqlash bo‘yicha ishlatiladigan qurilma va 

jihozlar 1-rasmda keltirilgan. Fizik model konstruktorlik 

talablar asosida tayyorlangan bo‘lib, asosan zichlashtirish 

mashinasi ishchi organi bo‘lgan valetsni grunt bilan o‘zaro 

ta’sir jarayoni parametrlari va ko‘rsatkichlarini aniqlashga 

mo‘ljallangan qurilma sifatida foydalaniladi. Qurilma 

asosan, rama, valets, dvigatel va zanjirli uzatma kabi tarkibiy 

qismlardan iborat va vibratsion usulda yo‘l poyini qurishda 

qurilish mareriali sifatida foydalaniladi-gan lyossimon, 

supesli, suglinokli  va loysimon gruntlarni zichlaydi. 



Journal Engineer           ISSN: 3030-3893 Special Issue| 2025 
 

 

   16-iyun, 2025 152 
 “Qurilishda yashil iqtisodiyot, suv va atrof-muhitni asrash tendensiyalari, ekologik muammolar  

va innovatsion yechimlar” 

Tebranishlarni valets valida o‘rnatilgan vibroelenentlar hosil 

qiladi. 

Tajriba ishini o‘tkazishda ishlatiladigan mazkur 

quilmalar majmuasi asosan harakatlanuvchi arava, ishchi 

organni ko‘tarib tushiruvchi gidrosilindrlar va vibratsion 

zichlashtirish elementlariga ega valetslardan iborat. 

 

       

 

1-rasm.Tajriba o‘tkazish joyi va qurilmalar. 

a)fizik model; b) gruntli yo‘lak;c) fizik modelni 

aravachaga o‘rnatish 

Tajriba ishlarini o‘tkazishdan oldin gruntli                    

yo‘lakda tayyorlangan gruntni namligi laboratoriya 

sharoitida aniqlanadi. Zarur hollarda muqobil namlikka 

etkaziladi. 

3. Natijalar 

Tajriba ishlarini o‘tkazishdan oldin foydalaniladigan 

loysimon gruntlarning turlari, fizik mexanik xossalari 

aniqlanadi. Bu esa o‘z navbatida olib borilayotgan 

eksperiment tadqqot natijalari aniqligini oshiradi. Yo‘l 

poyini qurishda qurilish materiali sifatida asosan supes, 

suglinok va loysimon turiga mansub gruntlar ishlatiladi 

[3,4]. Mazkur holatdan kelib chiqib, keltirilgan gruntlarning 

turi va fizik mexanik xossalariga tegishli qiymatlar 

laboratoriya sharoitida aniqlanadi. Dala sharoitida mavjud 

avtomobil yo‘llarida yo‘l poyi gruntlarini namligi yillik 

mavsumga bog‘liq holda 13% dan 22% gacha                       

o‘zgarishini ko‘rsatadi. Me’yoriy hujjatlarga [5] asosan yo‘l 

poyi ishchi qatlamidagi gruntning zichlashtirish koeffitsienti 

0,96 - 1,00 gacha, supesning plastiklik soni 1-7 gacha 

o‘zgarishi ko‘rsatilgan. Shundan kelib chiqib: namlik 

miqdori 𝑊 =13-22%, zichlashtirish koeffisienti 𝐾зҳ =0,96-

1,0; plastiklik soni 𝐼 =1-7 deb belgilandi. Eksperiment rejasi 

1-jadvalda keltirilgan. 
1-jadval 

Tajribadagi omil ko‘rsatkichlari 
Tajriba 

raqami № 

Namlik 

Wн 

Zichlash-

tirish 

koeffitsient

i КЗ 

Plastiklik 

soni 

IР 

1 22 1 7 

2 13 1 7 

3 22 0,96 7 

4 13 0,96 7 

5 22 1 1 

6 13 1 1 

Omillarga ishlov berishdan oldin, gruntning namligi 

quyidagi ifoda  orqali aniqlanadi: 

𝑊 =
т1−𝑚2

т2−𝑚0
⋅ 100%;                    (1) 

bu yerda т1-quritilguncha grunt bilan birgalikda idishni 

massasi; 𝑚2- quritilgandan keyin  grunt bilan birgalikda 

idishni massasi; 𝑚0-idish massasi. 

Shundan so ‘ng gruntning boshqa parametrlari ketma - 

ket aniqlanib,namlik ko ‘rsatkishlari bilan o ‘zaro 

bog‘langan grafiklar quriladi 

 
2-rasm.Grunt ichki ishqalanish burchagini grunt 

namligiga bog‘liqligi.𝑷𝑰 = 𝟓;
 

1-Ku=0,96; 2-Ku=0,98; 3-Ku=1. 

 
3-rasm.Grunt ilashish kuchini grunt namligiga 

bog‘liqligi.
 
𝑷𝑰 = 𝟓; 

1-Ku=0,96; 2-Ku=0,98; 3-Ku=1. 

4. Xulosalar  

Laboratoriya sharoitida fizik modellar yordamida 

o‘tkaziladigan tajriba ishlarini o‘tkazishdan oldin 

zichlashtiruvchi mashinalar ishchi organlari parametrlari va 

gruntning fizik mexanik xossalari inobatga olinadi. Xususan, 

Vales dimateri, eni va rama o‘lchamlari shular 

jumlasidandir. Gruntlarda esa eng qulay namlik, maksimal 

zichlik va zichlashtirish koeffisienti qiymatlarini 

aniqlashimiz zarur. Pirovard maqsad, fizik model valetsi va 

grunt ta’siri jarayonida dinamik va vibrasion parametrlar 

aniqlanishi zarur. 

